PANLILIGALIG

SA KAPWA INQ

Ang Departamento ng Karapatang Sibil (CRD) ay ang ahensyang nagpapatupad ng mga batas ng
California laban sa diskriminasyon at panliligalig sa pabahay batay sa mga katangiang tulad ng
lahi, sekswal na oryentasyon, pagkakakilanlang pangkasarian, kapansanan, relihiyon, o katayuan
sa imigrasyon. Pinoprotektahan ng batas ang mga tao laban sa panliligalig mula sa kanilang
landlord o sinumang kumakatawan o nagtatrabaho para sa kanila, pati na rin mula sa sinumang
nakatira sa parehong gusali o complex.

Ibinibigay ng CRD ang factsheet na ito upang matulungan ang mga inquilino, landlord,
tagapamahala ng ari-arian, at iba pang tagapagbigay ng pabahay na maunawaan ang kanilang
mga karapatan at obligasyon. Para sa higit pang impormasyon, bisitahin:
bit.ly/CRD-Harassment-Prevention-Guide.

1 I Ano ang ilegal na panliligalig ng inquilino sa kapwa inquilino?

Ang panliligalig ay hindi kanais-nais na salita o kilos na nakatuon sa isang tao dahil sa

isang protektadong katangian—mga personal na katangian, paniniwala, o identidad

na pinoprotektahan ng batas, tulad ng lahi, sekswal na oryentasyon, pagkakakilanlang
pangkasarian, kapansanan, relihiyon, at katayuan sa imigrasyon. Maaari itong maging
mapanakot, mapanghamak, o nakabababa ng dignidad, at hindi mahalaga kung iginiit ng
gumagawa na “nagbibiro” lamang siya. Nagiging ilegal ang panliligalig ng inquilino sa kapwa
inquilino kapag may elementong “quid pro quo” (kapalit o kabayaran) o lumilikha ng “hostile
environment” (mapang-aping kapaligiran). (Tingnan ang Mga Tanong 2 at 3.) Mga halimbawa ng
ilegal na panliligalig sa pagitan ng mga inquilino:

* Paulit-ulit na gumagamit ang isang inquilino ng mapanlait na salitang may kinalaman sa lahi
laban sa kapwa inquilino.

* Pinipinturahan ng isang inquilino ang Nazi swastika sa pinto ng isa pang inquilino na
pinaniniwalaan niyang Hudyo.

+ Isang may-ari ng condominium na bahagi ng isang HOA ang paulit-ulit na gumagawa ng
mapanirang komento tungkol sa isang residenteng may kapansanan.

2 | Kailangan bang kumilos ang landlord kung ipinaalam ng isang inquilino na sila ay
nililigalig ng kapwa inquilino?
Oo. Dapat kumilos agad ang tagapagbigay ng pabahay upang itama at tapusin ang panliligalig
ng kapwa inquilino kapag alam nila o dapat nilang alam na ito ay nangyayari, at kung mayroon
silang awtoridad upang itama ito." Kadalasang nakasaad ang kapangyarihang ito sa mga lease
at kontrata sa pabahay bilang mga patakaran laban sa panliligalig. Bukod dito, sa California, ang
bawat residential lease ay may “implied covenant of quiet enjoyment,” na nangangahulugang
obligadong pigilan ng tagapagbigay ng pabahay ang panliligalig na labis na nakakasagabal sa
paggamit at pag-enjoy ng inquilino sa kanilang tahanan.

1 Cal. Code Regs., tit. 2, 8 12010(a)(1)(C).

“Sinabi ng kapitbahay ko na irereport niya na nakatira sa akin ang nanay ko (na hindi
pinapayagan) maliban kung papayag akong makipagtalik sa kanya.” Ito ba ay panliligalig?

Oo. Ito ay halimbawa ng panliligalig na “quid pro quo” (kapalit o kabayaran). Karaniwang may
kasamang hindi kanais-nais na kahilingan o demand kapalit ng pagkuha o pagpapanatili ng
pabahay o serbisyong may kaugnayan sa pabahay. Halimbawa:

+ Sinabi ng isang inquilino sa kapwa inquilino na mula sa ibang bansa na irereport niya ito sa
immigration maliban kung ibibigay nito ang kanyang parking space.
Ilegal ang “quid pro quo” (kapalit o kabayaran) na panliligalig kahit sundin ng biktima ang
hinihingi sa kanila.

“May mga lalaking nakatira sa complex na palaging humaharang sa walkway at
gumagawa ng malaswang mga kilos at komento tungkol sa aking katawan. Dahil dito,
hindi ako komportable umuwi.” Ito ba ay panliligalig?

Oo. Ito ay panliligalig na “hostile environment” (mapang-aping kapaligiran) — mga kilos o
komento na sobrang matindi o madalas na nakakasagabal sa ligtas at payapang paggamit ng
tahanan o amenities. Mga halimbawa:

+ Isang transgender na babae ang lumipat sa apartment. Ilang kapitbahay niya ang regular na
gumagawa ng mapanirang at nagbabantang komento tungkol sa kanyang pagkakakilanlang
pangkasarian, kaya napilitan siyang umalis.

+ Isangina at ang kanyang anak na may Down syndrome ang gumagamit ng pool nang ilang
beses sa isang linggo. Madalas gumawa ang isang inquilino ng malalakas at nakakasakit na
komento tungkol sa kapansanan ng bata, kaya tumigil ang ina sa pagdadala ng anak sa pool.

Ano ang maaaring gawin ng isang inquilino kapag nakararanas siya ng panliligalig?

Kung maaari at ligtas gawin, dapat idokumento ang insidente sa pamamagitan ng mga larawan,
video, o nakasulat na tala. Kung may saksi, dapat subukan ng inquilino na kunin ang pangalan at
impormasyon sa pakikipag-ugnayan ng saksi. Kung komportable, dapat abisuhan nang nakasulat
ang landlord, humiling ng aksyon, at itabi ang kopya ng sulat. Maaari ring ipakita ng inquilino ang
FAQ na ito upang ipaliwanag sa landlord ang kanilang mga karapatan at obligasyon. Maaaring ding
makipag-ugnayan sa abogado, kabilang ang legal aid, para sa payo.

Bukod dito, maaaring magsampa ng reklamo sa CRD ang sinumang nakararanas ng panliligalig.

PAGHAHAIN NG REKLAMO
Kagawaran ng mga Karapatang Sibil
calcivilrights.ca.gov/complaintprocess
Libreng Tawag: 800.884.1684

TTY: 800.700.2320

Serbisyo ng California Relay (711)

Kung mayroon kang kapansanan at nangangailangan ng reasonable accommodation, maaaring tumulong ang CRD.

Ang dokumentong ito ay para lamang sa layunin ng impormasyon at hindi legal advice. CRD-H17Q-TGL / Nobyembre 2025


http://calcivilrights.ca.gov/complaintprocess 

	PANLILIGALIG NG INQUILINO SA KAPWA INQUILINO 
	1 Ano ang ilegal na panliligalig ng inquilino sa kapwa inquilino? 
	2 Kailangan bang kumilos ang landlord kung ipinaalam ng isang inquilino na sila ay nililigalig ng kapwa inquilino? 
	3 “Sinabi ng kapitbahay ko na irereport niya na nakatira sa akin ang nanay ko (na hindi pinapayagan) maliban kung papayag akong makipagtalik sa kanya.” Ito ba ay panliligalig? 
	4 “May mga lalaking nakatira sa complex na palaging humaharang sa walkway at gumagawa ng malaswang mga kilos at komento tungkol sa aking katawan. Dahil dito, hindi ako komportable umuwi.” Ito ba ay panliligalig? 
	5 Ano ang maaaring gawin ng isang inquilino kapag nakararanas siya ng panliligalig? 
	PAGHAHAIN NG REKLAMO  
	Kagawaran ng mga Karapatang Sibil 





